
 Ma’lumki o‘quv muassasalarida voleybol o‘yinini qonun 

qoidalarini o‘quvchilarga to‘g‘ri o‘rgatish borasida o‘quv 

mashg‘ulotlarini tashkil qilishga asosiy e’tibor qaratilishi 

lozim bo‘ladi. Bu borada mashg‘ulotraxbarlariga aloxida 

talablar qo‘yiladi. Mashg‘ulot boshlanishidan oldin 

o‘quvchilarni voleybol maydoni, voleybol to‘pi, Voleybol 

to’ri va antennasi  o‘lchamlari va ularga qo‘yiladigan 

talablar haqida ma’lumotlar berib o‘tish maqsadga 

muvofiq bo‘ladi.  

Voleybol maydoni o‘lchamlari, jihoz va anjomlari. 

Maydon o’lchamlari. Maydon to’g’ri to’rtburchak shaklida bo’lib, uzunligi 18 m, eni 9 m. 

maydon tashqarisida birinchi chiziqdan 3 m. uzoqlikda bir chiziq tortilib, bu oraliq xavfsizlik 

zonasi deyiladi (shuning hisobiga qurilish o’lchami 24 m. x 15 m. bo’ladi). Xavfsizlik zonasi 

ochiqda joylashgan maydonda 3 m, yopiqlikda esa 2 m. bo’ladi. Soddalashtirilgan qoidaga 

muvofiq 15 m x 7,5 m bo’lishi ham mumkin. 

 
 

 

Maydonni chegaralovchi chiziqlar. Maydon bilan bir tekislikda bo’lib, chiziqlar eni 5 sm 

bo’ladi. Uzunasiga tortilgan chiziq-yon chiziq, eniga, ya’ni ko’ndalangiga tortilgan chiziq – yuz 

yoki en chiziq deb ataladi. 

Maydon o’rtasidagi ikkita yon chiziqqa tutashgan o’rta chiziq o’tadi. U maydonni ikkiga 

bo’lib turadi. Har bir maydonda o’rta chiziqdan 3 m uzoqlikda o’rta chiziqqa parallel yana 

bittadan chiziq o’tib, bu oraliq - hujum zonasi deb ataladi. Hujum zonasi chiziqdan orqa va 

chiziqqa (6 m) oraliq - himoya zonasi deb ataladi. 

Voleybol to’pi. To’p charmdan tayyorlanib yumaloq shaklda, aylanasi 65-67 sm, og’irligi 

260-280 g bo’ladi. To’pning ichki havo bosimi 0,30-0,325 kg/sm2 (294,3 dan 318,82 mbar yoki 

gPa) bo’lishi kerak. 

 

Aylanasi-65-67sm 

og’irligi-260-280 g 

ichki havo bosimi 0,30-0,325 kg/sm2 

Voleybol to’ri va antennasi. O’rta chiziq 

ustida maydonga ko`ndalang tortiladi, uzunligi 

9,5 m, eni 1 m, katakchalarining o’lchami 10 x 10 

sm. bo’ladi. Balandligi o’yinchilarning jinsi, 

yoshiga qarab o’rnatiladi (erkaklar guruhi uchun 

2,43 sm, ayollar uchun 2,24 sm bo’ladi). To’r 

kanop yoki ipakdan to’qilgan (yo’g’onligi 6 mm) 

bo’ladi. Antenna uzunligi 180 sm. egiluvchan, 

qizil, sariq, taqlid ranglarda bo’ladi. Vazifasi 

havodagi maydon chegarasini belgilash. 

 

Antenna uzunligi 180 sm 

katakchalarining o’lchami 10x10 sm 

To’r ipining yo’g’onligi- 6 mm 

To’r uzunligi-9,5m, eni-1m 

 

17 yoshdan yuqori erkaklar uchun to`r balandligi- 2m 43 sm 

15-16 yoshlilar uchun-2m 40 sm 

13-14 yoshlilar uchun-2m 30 sm 

11-12 yoshlilar uchun-2m 20 sm 

17 yoshdan yuqori ayollar uchun to`r balandligi- 2m 24 sm 

15-16 yoshlilar uchun-2m 20 sm 

13-14 yoshlilar uchun-2m 10 sm 

11-12 yoshlilar uchun-2m  

Voleybol ustuni. Balandligi o’yinchilarning jinsi, yoshiga qarab o’rnatiladi (erkaklar guruhi 

uchun 2,43 m, ayollar uchun 2,24 m bo’ladi). 

